
 Annotatsiya: Ushbu maqolada umumiy o‘rta ta’lim maktab o‘quvchilarining axborot 

kompetensiyalarini shakllantirish modeli va uning samaradorligini aniqlash maqsadida 

tajriba-sinov ishlari olib borilgan. Tajriba-sinov ishlari natijalarining samaradorlik 

darajasini aniqlashda Styudent-Fisher kriteriyasidan foydalanilgan.  

Tayanch so‘zlar:. Kompetensiya, kreativ, frilanserlik, kompyuter grafikasi, veb-kvest, 

Kirish. Umumiy o‘rta ta’lim maktablarida kompyuterning grafik dasturlarini 

o‘qitish samaradorligini oshirish muhim sanaladi. Chunki kompyuterning grafik 

dasturlari yordamida turli grafik loyihalarni ishlab chiqishda foydalaniladi. Shuning 

uchun umumiy o‘rta ta’lim maktablarida kompyuter grafik dasturlarini o‘qitish 

metodikasini takomillashtirish bugungi kunda dolzarb muammolardan biri bo‘lib 

qolmoqda [2, 6, 8, 9, 21].  

Kompyuterning grafik dasturlari yordamida turli loyihalar tayyorlashni 

o‘rgatishning an’anaviy usuli, eng avvalo, o‘quvchilarni dastur imkoniyatlari bilan 

tanishadilar, so‘ngra ma’lum bir grafik dastur muhitidan foydalangan holda 

chizmalarni chizish, ranglardan foydalanish va turli sodda loyihalarni bajaradi. Ushbu 

uslub kompyuter grafikasini mukammal o‘zlashtirishga va o‘quvchining grafik 

loyihalar tayyorlashga oid kreativ fikrlashini va kompetentligini shakllantirishga 

erishish imkonini bermaydi.  

Shu bois umumiy o‘rta ta’lim maktablarida kompyuterning grafik dasturlarini 

o‘qitish samaradorligini oshirishning va o‘quvchilarning kompyuter grafikasiga oid 

mantiqiy, kreativ fikrlashni rivojlantirishni hamda kompetensiyalarini shakllantirishni 

shakl, usul va vositalarini takomillashtirish lozim. Buning uchun dastlab sohaga oid 

olimlarni tadqiqotlarini o‘rganishni taqozo etadi. 

Adabiyotlar tahlili. Umumiy o‘rta ta’lim maktablarida o‘quvchilarning 

kompetensiyalarini shakllantirish nazariyasi va amaliyotiga oid tadqiqotlar: 

S.N.Akbarova, Y.M.Asadov, D.Sh.Temirov, N.Sh.Turdiyev [1], L.A.Lukyanova [2], 

I.V.Peskov [3], G.K.Selevko [4], M.V.Smorodinova [5]lar tomonidan tadqiq etilgan; 

umumiy o‘rta ta’lim maktablarida informatika va axborot texnologiyalari fanini 

o‘qitish metodikasiga oid izlanishlar U.M.Mirsanov [6], N.N.Zaripov [7], 

Д.Б.Cулайманова [8], U.K.Taylakov [9], Q.N.Djumabayev [10], I.N.Babich [11], 

G.S.Batrshina [12], L.L.Bosova [13], S.A.Zaytseva [14]lar tomonidan amalga 

oshirilgan. o‘quvchilarning kompetensiyalarini shakllantirishda axborot-

kommunikatsiya texnologiyalaridan foydalanish nazariyasi, o‘quvchilarning axborot 

bilan ishlash kompetensiyasini rivojlantirish metodikasi doir tadqiqot ishlari 

L.S.Isroilova [15], N.R.Saidova [16], A.A.Qarshiyev [17], T.J.Bazarjarova [18], 

V.P.Koropovskaya [19], L.M.Repeta [20]lar tomonidan o‘rganilgan.  

Yuqorida keltirilgan tadqiqotlar umumiy o‘rta ta’lim maktablarida algoritmlash 

va dasturlash tillarini o‘qitish metodikasi, o‘quvchilarning kompyuterning amaliy 

dasturlaridan foydalanishga o‘rgatish usullari hamda global tarmoqning 

imkoniyatlarida foydalanishga qaratilgan. Shu bilan birga o‘quvchilarning axborot 

texnologiyalariga oid kompetensiyalarini shakllantirishga yo‘naltirilgan ta’lim 

texnologiyalarini joriy etish mexanizmi, o‘quvchilarning axborot bilan ishlash 

kompetensiyasini rivojlantirish metodikasiga bag‘ishlangan ilmiy tadqiqot ishlari 

bo‘lsa-da, ammo umumiy o‘rta ta’lim maktabi o‘quvchilarining kompyuter 

grafikasiga oid kompetensiyalarini shakllantirish metodikasi ilmiy-nazariy jihatdan 

tadqiq etilmagan. Shu bois, ilgari surilayotgan tadqiqot bugungi kunda dolzarb 

hisoblanadi. 

Tadqiqot metodologiyasi. Bugungi kunda o‘quvchilarning kompyuterning 

grafik dasturlari yordamida turli loyihalar ishlab chiqishga oid kompetensiyalarini 

shakllantirish muhim ahamiyat kasb etadi. Shu bois, tadqiqot doirasida umumiy o‘rta 

ta’lim maktab o‘quvchilariga kompyuterning grafik dasturlarini o‘rgatish va undan 

foydalanib turli loyihalar tayyorlashga oid kompetensiyalarini shakllantirish modeli 

takomillashtirildi (1-rasmga qarang). 

Tavsiya etilayotgan model tashkiliy, texnologik va nazorat qismlaridan iborat. 

Tashkiliy qismda umumiy o‘rta ta’lim maktablarida kompyuterning grafik 

dasturlarini kompetensiyaviy yondashuv asosida o‘rgatish nazarda tutilgan. Bunda 

o‘quvchilarning kompyuterning grafik dasturlarini dars va darsdan tashqari vaqtlarda 

ta’lim muhitlardan va frilanserlik saytlaridan foydalanish maqsad qilib belgilangan. 

 Modelning texnologik qismida rastrli va vektorli dasturlarni o‘qitish 

samaradorligini oshirishda va o‘quvchilarning turli grafik loyihalar tayyorlashga oid 

motivatsiyasini, ijodiy qobiliyatini oshirishda hamda kompetensiyalarini 

shakllantirishda veb-kvest va loyihalash ta’lim texnologiyasidan foydalanish tavsiya 

etilgan.  

 Bularni amalga oshirishda dastlab grafik dasturlar bilan ishlashga oid 

motivatsiyasini oshirish nazarda tutilgan. Chunki o‘quvchilarning motivatsiyasini 

oshirish orqali grafik dasturlarni samarali o‘zlashtirishga va turli loyihalar 

tayyorlashga yo‘naltirish imkonini beradi. O‘quvchilarning grafik loyihalar 

tayyorlashga oid motivatsiyasini oshirish bilan birga grafik dasturlar bilan ishlash 

madaniyatini oshirish muhim sanaladi. Bunda o‘quvchilar turli grafik loyihalar 

tayyorlash uchun samarali kompyterning grafik dasturini tanlab olish imkoniga ega 

bo‘ladi. Bu esa o‘quvchilarning sifatli grafik loyihalar tayyorlash imkonini beradi.  

 Zamon talablariga mos grafik loyihalarni tayyorlashda uchun yuqorida 

keltirilgan tavsiyalar bilan birga o‘quvchilarning ijodiy qobiliyatini oshirish lozim. 

O‘quvchilarning ijodiy qobiliyatini oshirish orqali, mustaqil ravishda murakkab 

loyihalar tayyorlashga erishish imkoniyatini beradi.  

 Shu bois, tadqiqot doirasida ushbu taklif etilayotgan bosqichlarni amalga 

oshirishda quyidagi topshiriqlarni berish maqsadga muvofiq sanaladi: 1. Grafik 

dasturlarning versiyalarining imkoniyatlarini o‘rganish; 2. Sodda grafik loyihalar 

tayyorlash; 3. Turli bannerlar, logotillar, animatsiya effektlarini tayyorlash; 4. 

Frinarserlikga oid murakkab loyihalar tayyorlash. 

 Yuqorida tavsiya etilayotgan topshiriqlar asosida o‘quvchining kompyuter 

grafikasiga oid kompetensiyalarini shakllanganlik darajalarini aniqlash muhim 

sanaldi. Shuning uchun tadqiqot doirasida o‘quvchilarning kompyuter grafikasiga oid 

kompetensiyalarini baholash mezonlari va darajalari ishlab chiqildi. Bunda quyi 

mezonlar va baholash darajalari taklif qilinmoqda: 

 1. Quyi daraja uchun tashkiliy va mazmunli; 

 2. O‘rta darajada uchun kognitiv-operatsion; 

 3. Yuqori daraja uchun shaxsiy-refleksiv. 

 Ushbu taklif etilayotgan pedagogik dasturiy vositalari, ta’lim texnologiyalari 

asosida amalga oshirish bosqichlari va topshiriqlar ketma-ketligi asosida 

kompyuterning grafik dasturlarini o‘qitish samaradorligini oshirishga va 

o‘quvchilarning grafik loyihalar tayyorlashga o‘rgatish imkoniga erishiladi. 

Tahlil va natijalar. Taklif etilayotgan modelni samaradorlik darajasini 

aniqlash maqsadida pedagogik tajriba-sinov ishlari olib borildi. Tajriba-sinov 

ishlariga umumiy o‘rta ta’lim maktablarining 11-sinf o‘quvchilari jalb etildi. Jalb 

etilgan o‘quvchilar tajriba va nazorat guruhlariga ajratildi. Bunda tajriba guruhi 

uchun 93 nafar, nazorat guruhiga esa 94 nafar 11-sinf o‘quvchilari jalb etildi. Tajriba 

guruhiga jalb etilgan o‘quvchilariga tadqiqot doirasida ishlab chiqilgan modeldan 

foydalanib darslar o‘tildi va o‘quvchilarning darsdan tashqari o‘quv faoliyati tashkil 

etildi. Nazorat guruhiga esa ushbu imkoniyat berilmadi. Mazkur tajriba-sinovga jalb 

etilgan o‘quvchilarning natijalari tahlil etilib, ishonchliligini tekshirish maqsadida 

Styudent-Fisher kriteriyasi asosida matematik-statistik tahlili qilindi. Mazkur 

kriteriyadan foydalanishda tanlanmalar uchun mos o‘rta qiymatlar 

Hisoblash natijasiga ko‘ra, tajriba guruhining ko‘rsatkichi nazorat guruhinikidan 

yuqori ekanligi, ya’ni 9,8 % ga oshganligi ma’lum bo‘ldi. 

Xulosa va takliflar. Shunday qilib, axborot texnologiyalari sohasida olib 

borilgan izlanishlar tahliliga ko‘ra, umumiy o‘rta ta’lim maktab o‘quvchilarning 

grafik kompetensiyalarini shakllantirish metodikasini takomillashtirish muhim 

masalalardan biri ekanligi ma’lum bo‘ldi. Shu bois, umumiy o‘rta ta’lim 

maktablarida kompyuterning grafik dasturlarini o‘qitish samaradorligini oshirishda va 

o‘quvchilarning grafik loyihalar tayyorlashga oid mantiqiy, kreativ fikrlashini 

rivojlantirishda va kompensiyalarini shakllantirishda tadqiqot doirasida taklif etilgan 

modeldan foydalanish tavsiya etiladi.  

